                              L I G J

                   Nr.8054, datë 30.12.1995

              PER BUXHETIN E SHTETIT TE VITIT 1996

     Në mbështetje të nenit 16 të ligjit nr.7491, datë 29.4.1991

"Për dispozitat kryesore kushtetuese", me propozimin e Këshillit të

Ministrave, 

                         KUVENDI POPULLOR

                    I REPUBLIKES SE SHQIPERISE

                         V E N D O S I:

                            Neni 1

     Miratohet buxheti i shtetit i vitit 1996, paraqitur nga

Këshilli i Ministrave, i cili përbëhet nga:

     - të ardhurat 62 950 milionë lekë

     - shpenzimet 100 227 milionë lekë

                           Neni 2

     Miratohet buxheti i sigurimeve shoqërore, si pjesë përbërëse

e buxhetit të shtetit, i cili përbëhet nga:

     - të ardhurat 11 200 milionë lekë

     - shpenzimet  17 691 milionë lekë

     Administrimi i këtij buxheti i nënshtrohet rregullave të

ligjit nr.7703, datë 11.5.1993 "Për sigurimet shoqërore në

republikën e Shqipërisë".

                          Neni 3

     Miratohet buxheti i sigurimeve shëndetësore, si pjesë

përbërëse e buxhetit të shtetit, i cili përbëhet nga:

     - të ardhurat 1 100 milionë lekë

     - shpenzimet  1 624 milionë lekë

     Administrimi i këtij buxheti i nënshtrohet rregullave të

ligjit nr.7870, datë 13.10.1994 "Për sigurimet shëndetësore në

Republikën e Shqipërisë".

                          KREU I

     BURIMI PER MBESHTETJEN E SHPENZIMEVE TE BUXHETIT

                           Neni 4

     Të ardhurat buxhetore, pa kufizime në përdorimin e tyre, janë

50 650 milionë lekë. Këto të ardhura sipas grupeve kryesore 

paraqiten:

     - të ardhura nga fondi kundërparti          500 milionë lekë

     - të ardhura tatimore                   
  40 250 milionë lekë 

     - të ardhura jotatimore             
   9 900 milionë lekë

                            Neni 5

     Të ardhurat buxhetore me kufizime në përdorimin e tyre në

total janë 12 300 milionë lekë. Këto të ardhura specifike janë si

më poshtë:

     - kontributi i sigurimeve shoqërore     11 200 milionë lekë

     - kontributi i sigurimeve shëndetësore   1 100 milionë lekë

                              Neni 6

     Burimet për financimin e deficitit të buxhetit janë në total

37 277 milionë lekë, të specifikuara si më poshtë:

     - kredia e Bankës së Shqipërisë     5 100 milionë lekë

     - bonot e thesarit             
13 080 milionë lekë

     - kredia e huaj                
19 097 milionë lekë     

                               KREU II

                     SHPENZIMET PER VITIN 1996

                                Neni 7

     Shpenzimet sipas drejtimeve kryesore paraqiten si më poshtë:

     - Shpenzimet korente          70 387 milionë lekë

     - Shpenzimet kapitale    27 315 milionë lekë

     - Rezervë/Kontigjence     6 395 milionë lekë

     Të dhëna të detajuara për çdo minisri dhe institucion qendror

paraqiten në pasqyrën nr.1 bashkëngjitur.

                               Neni 8

     Në zërin kontigjence përfshihet fondi për rritjen e

investimeve, për rritjen e pagave, për ruajtjen e deficitit

buxhetor dhe shpenzimet për fushatat elektorale. Ngarkohet Këshilli

i Ministrave për përdorimin e këtij fondi.

                               Neni 9

     Në zërin shpenzime kapitale përfshihen shpenzimet për

investime nga burime të brendshme 9 518 milionë lekë dhe nga burime

të huaja 17 797 milion lekë. Lista e përmbledhur e objekteve

paraqitet në pasqyrën nr.2.

                               Neni 10

     Në tabelën nr.1 dhe nr.2 Këshilli i Ministrave ka të drejtë të

bëjë ndryshime deri në masën 10 për qind të totalit të fondeve për

çdo institucion të paraqitur. Në listën e investimeve ky kufizim

përfshin vetëm totalin e financimit të brendshëm për çdo objekt të

paraqitur.

                               KREU III

                          DISPOZITA TE TJERA

                               Neni 11

     Nga shuma e arkëtuar e tatimit mbi pasurinë për çdo bashki dhe

komunë, 60 për qind e shumës së mësipërme mbetet në dispozicion të

organeve të pushtetit lokal në proporcionet e mëposhtme:

     - 55 për qind e shumës së arkëtuar nga tatimi mbi pasurinë për

çdo bashki e komunë, mbetet në dispozicion të bashkisë e komunës.

     - 5 për qind e shumës së arkëtuar nga tatimi mbi pasurinë për

çdo bashki e komunë, kalon në dispozicion të këshillit të rrethit.

     Pjesa që mbetet pas ndarjes do përdoret:

     Në komunë:

     - 3 për qind në formë shpërblimi për punonjësit e njësuar si

agjentë tatimorë në komuna dhe 52 për qind sipas kritereve që

përcaktohen më poshtë për bashkitë.

     Në bashki:

     - 55 për qind për t'u përdorur sipas këtyre kritereve:

     1. Për shpenzime operative deri në 40 për qind të totalit të

të ardhurave të realizuara.

     2. Për nevoja të infrastrukturës lokale dhe investime të

administratës.

     3. Për përballimin e të gjitha shpenzimeve të buxhetit të

kushtëzuar mbi fondet e parashikuara në këtë ligj.

     4. Për përballimin e shpenzimeve për aktivitete që i janë lënë

në administrim buxhetit lokal dhe për të cilat nuk parashikohen

fonde në buxhetin e kushtëzuar.

     Në këshillat e rretheve

     - 5 për qind për t'u përdorur:

     1. Për shpenzimet për procesin e privatizimit.

     2. Për investime në aktivitetet që mbulon këshilli i rrethit.

     Ngarkohet Sekretariati i Pushtetit Lokal të paraqesë në

Këshillin e Ministrave për miratim udhëzimin për zbatimin e këtyre

kritereve.

                               Neni 12

     Në tabelën nr.3 paraqiten shpenzimet për pushtetin gjyqësor të

ndara për çdo gjykatë rrethi, për Gjykatën e Apelit dhe Gjykatën e

Kasacionit.

                               Neni 13

     Në këtë buxhet nuk parashikohen shpenzime për likuidimin e

ndërmarjeve në privatizim. Ngarkohet Këshilli i Ministrave të

përcaktojë mënyrën e mbulimit të këtyre shpenzimeve nga të ardhurat

e privatizimit. Përjashtohet nga ky rregull Agjensia e

Ristrukturimit të Ndërmarrjeve.

                               Neni 14

     Në pasqyrën nr.1 të paraqitur,nuk janë parashikuar shpenzime

operative për Drejtorinë e Doganave dhe Agjensinë Kombëtare të

Privatizimit. Këto shpenzime do të përballohen nga të ardhurat që

ato sigurojnë brenda këtyre limitive:

     Drejtoria e Doganave 30 milionë lekë

     AKP             8 milionë lekë

     Pjesa tjetër e të ardhurave përbëhet sipas kritereve të

përcaktuara ligjore.

                              Neni 15

     Në rast të mosrealizimit të planit të të ardhurave në masën e

parashikuar në buxhetin e vitit 1995, shpenzimet do të ulen në të

njëjtën masë nga Ministria e Financave.

                              Neni 16

     Ngarkohet Ministria e Financave të nxjerrë udhëzime për

zbatimin e këtij ligji.

                               KREU IV

                         BUXHETI FAKTIK 1994

                               Neni 17

     Miratohet buxheti faktik për vitin 1994 dhe burimet e tij të

financimit si më poshtë:

                                             Në mijë lekë

     - të ardhurat                 40 426 223.30

     - shpenzimet                  54 163 930.30

     - deficiti                    13 737 707.00

     Financuar

     - kredia e brendshme bankar        12 121 761.70

     - bono thesari                    923 450.90

     - Kredi e huaj                    692 494.40

                            KREU V

                      DISPOZITA TE FUNDIT

                            Neni 18

     Çdo akt ligjor dhe nënligjor që bie në kundërshtim me këtë

ligj shfuqizohet.

                           Neni 19

     Ky ligj hyn në fuqi më 1 janar 1996.

Shpallur me dekretin nr.1348, datë 8.1.1996 të Presidentit të

Republikës së Shqipërisë, Sali Berisha 

